
   Ман чунăм, тен, ытла та чухăн.

Тен, çук пуль çав илем тĕнчи?

Тен, пурнăçăм та ман — пĕр юхăм?

Пĕр юхăм çеç, тен, чун ĕнчи?



Мĕнех вара? Ку манăн айăп.

Илемшĕн явапли — эп хам.

Вăл çухалсан мĕнех тăвайăп?

Тен, пулăшĕç? Анчах та кам?



Чĕре, чĕрем! Çăлкуç пек эсĕ

Ялан хăват парса тăран,

Çурхи чечек пек ешерессĕн

Ăш туйăм, çепĕçлĕх ыйтан.



Эс вăйлă чух эп ĕненетĕп:

Ман чунăм пĕртте чухăн мар.

Кулленхине, пулассине те,

Чĕрем, илемлĕх сĕмĕ пар!

  